
М ІНСКІ ПАВЕТ, адм.-тэр. адзінка ў 
ВКЛ, рас. імперыі і БССР у 15—20 ст. 
Утвораны на тэр. Мінскага княства пас- 
ля яго ўключэння ў ВКЛ і пераходу пад 
кантроль вял. князя. Да 1565 уваходзіў у 
Віленскае ваяв. як  гіст. адзінка. Павод- 
ле адм.-тэр. рэформы 1565—66 уключа-

ны ў Мінскае ваяводства, яго тэрьгто- 
рыя пашырана за кошт б. Заслаўскага і 
Лагожскага княстваў (паветаў), часткі 
Барысаўскай, Любашанскай, Свіслац- 
кай валасцей на правым беразе р. Бярэ- 
зіна. Устаноўлена сістэма службовых 
асоб: кашталян, падкаморы, харунжы і 
інш., а таксама гродскі і земскі суды. У 
павет уваходзілі гарады Мінск і Бары- 
саў, каля 45 мястэчак, з іх буйней- 
шыя —  Беразіно-Любашанскае, Гайна, 
Заслаўе, Ракаў, Смалявічы. Пасля далу- 
чэння да Расіі ў 1793 павет скасаваны, у 
1795 адноўлены ў меншых памерах і 
ўключаны ў Мінскае намесніцгва. 3 
12.12.1796 у Мінскай губерні, да М.п. да- 
лучаны часткі скасаваных Вілейскага і 
Нясвіжскага пав. Яго тэрыторыя скла- 
дала каля 4,5 тыс. кв. вёрст (каля 5 тыс. 
км2), статус мястэчак захавалі Астра- 
шыцкі Гарадок (Гарадок Тышкевіцкі), 
Бяларуч, Дубровы, Заслаўе, Івянец, Ка- 
мень, Койданава, Мікалаеўшчына, 
Пяршай, Ракаў, Рубяжэвічы, 'Саламя- 
рэцкі Гарадок (Гарадок-Хмарынскі), 
Самахвалавічы, Свержань, Слабодка, 
Стоўбцы. У сярэдзіне 19 ст. ў павеце 
808 сёл і вёсак, 246 засценкаў і інш. 
дробных паселішчаў. Насельніцтва ў 
1816 было каля 92 тыс. чал., у 1857 каля 
121 тыс. чал. У 1861 тэр. М.п. падзелена 
на воласці, пасля пераразмеркавання ў 
1864—66 іх было 19, у 1898 у М.п. стала 
16 валасцей. Паводле Рыжскага мірнага 
дагавора 1921 зах. ч. павета (Засульская, 
Івянецкая, Пяршайская, Ракаўская, 
частка Рубяжэвіцкай і Стаўбцоўскай 
вол.) адышла да Польшчы. Павет скаса- 
ваны 17.7.1924, асн. яго частка ўключа- 
на ў Мінскую акругу, частка Магільнян- 
скай вол. —  у Слуцкую акругу.

В.Л.Насевіч.

МІНСКІ ПАДШЬІПНІКАВЫ ЗАВОД.
Пабудаваны ў 1948— 51 у Мінску як
11-ы Дзярж. падшыпнікавы з-д. У

1962—-77 уведзены ў дзеянне вытв. кар- 
пусы № 2, 3, 4 (з блокамі цэхаў), цэхі: 
тэрмічны, літых сепаратараў, інж.-быт., 
лабараторна-быт. і ў 1995 —  участак 
пластмасава- і гумава-тэхн. вырабаў. У 
1990—99 арэнднае прадпрыемства 
«Мінскі падшыпнікавы завод». Асн. 
прадукцыя (1999): падшыпнікі (шары- 
кавыя, ролікавыя, ролікавыя сферыч- 
ныя, шарнірныя), металарэзныя станкі, 
спец. тэхнал. абсталяванне, кантрольна- 
вымяральная апаратура і тавары шыро- 
кага ўжытку.

МІНСКІ п а лАц  КУЛЬТЎРЫ б е л -
САЎПРбФА, назва Рэспубліканскага 
палаца культуры прафсаюзаў у 1954—97.

МІНСКІ ПАл Ац  СПбРТУ Пабудава- 
ны ў 1966 на праспекце Машэрава ў 
Мінску (арх. С.Філімонаў, В.Малышаў). 
Самае вял. ў Беларусі крытае спарт. 
збудаванне шматмэтавага прызначэння. 
Амаль квадратны ў плане будынак 
(82 х 78 м); яго аб’ём 100,5 тыс. м3. 
Кампазіцыя гал. фасада, арыентаванага 
на праспект, заснавана на рытме жале- 
забетонных пілонаў. Глядзельную залу 
(66 х 64 м) перакрывае прасторавая сіс- 
тэма- металічных ферм ' (макс. пралёт
61,5 м). Мае хакейную пляцоўку
(30 х 61 м) і стацыянарныя асіметрыч- 
ныя трыбуны (на 4 тыс. месцаў, пры 
трансфармацыі залы і арэны макс. 6 
тыс. месцаў), 2 спарт. залы (12 х 18 м), 
адм. і дапаможныя памяшканні. У 1999 
каля палаца ўзведзены будынак лядовай 
пляцоўкі. С.Дз.Філімонаў.

МІНСКІ ПАЛАЦ Т^НІСА, гл. Нацыя- 
нальны цэнтр алімпійскай падрыхтоўкі 
па тэнісу і настольнаму тэнісу.

МІНСКІ ПАЛІГРАФІЧНЫ КАМЫ-
НАТ, М і н с к а е  в ы т в о р ч а е  
п а л і г р а ф і ч н а е  а б ’ я д н а н -  
н е  і м я  Я. К о л а с а .  Буд-ва пачата 
ў 1953 у Мінску. У 1956 выпусціў пер- 
шую кнігу. 3 1981 у складзе вытв. паліг- 
раф. аб’яднання імя Я.Коласа. Кааперу- 
ецца з Мінскай фабрыкай каляровага 
друку. Тыраж выпушчаных кніг і бра- 
шур больш за 30 млн. экз. (1997). Асн. 
прадукцыя: шматколерныя ілюстрава- 
ныя кнігі ў цвёрдых і мяккіх вокладках, 
буклеты, каталогі, праспекты, календа- 
ры, плакаты, альбомы, блакноты, блан- 
кі, ярлыкі, паштоўкі, этыкеткі.

МІНСЮ ПАНСІЁН, прыватная закры- 
тая жаночая агульнаадук. навуч. ўстано- 
ва 1-й пал. 19 ст. ў Мінску. Адкрыта ў 
1830. Уладальнікі М.п. —  Людвік і Ма- 
рыя Мантэграндзі. У навуч. праграме 
значнае месца адводзілася музыцы 
(кожная выхаванка займалася 2 гадз ў 
дзень). Практыкаваліся канцэртныя 
выступленні вучаніц (найб. поспехам 
карысталася К.Марцінкевіч). У 1837 
М.п. прызнаны ўзорным. Апошнія 
звесткі ў друку пра дзейнасць пансіёна 
адносяцца да 1858. В.П.Пракапцова.

МІНСКІ ПЕДАГАГІЧНЫ ІНСТЫТУТ,
гл. Беларускі педагагічны універсітэт.

МІНСКІ п е д а г а г іч н ы  к а л ё д ж
Засн. ў 1983 у Мінску як Мінскае пед. 
вучылішча № 2. 3 1993 сучасная назва. 
Спецыяльнасці (1999/2000 навуч. г.): 
выкладанне ў пач. класах; пазакласная і 
пазашкольная выхаваўчая работа (для 
навучэнцаў з недахопамі слыху); выкла- 
данне бел. мовы і л-ры ў базавай шко- 
ле, выкладанне замежнай мовы (ням. і 
англ.) у базавай школе. Прымаюцца 
асобы з базавай і сярэдняй адукацыяй. 
Навучанне дзённае.

Мінскі палац спорту.

МІНСКІ ПЕДАГАГІЧНЫ КАЛЁДЖ
і м я М. Т а н к а. Засн. ў 1998 у Мін- 
ску на базе Мінскага пед. вучылішча 
№ 1 (1982). 3 1995 імя М.Танка. Спе- 
цыяльнасці (1999/2000 навуч. г.): даш- 
кольнае выхаванне; муз. выхаванне; 
выкладанне бел. мовы і л-ры; пазаклас- 
ная і пазашкольная выхаваўчая работа. 
Прымаюцца асобы з базавай і сярэдняй 
адукацыяй. Навучанне дзённае і завоч- 
нае.

«МІНСКІ ПЕРАВАЛ», аб’яднанне рус- 
кіх пісьменнікаў і паэтаў у Мінску ў 
1927— 28. Утварэнне абвешчана лістом 
ад 1.4.1927 групы пісьменнікаў [М.За- 
лётны, Р.Бунтар, Р.Лахматы (Кобец),
І.Нікіфараў, А.Казлас, С.Гуськоў), якія 
выйшлі са «Звенняў» і сталі арыентавац- 
ца на літ. групу рабочых і сялянскіх 
пісьменнікаў «Перавал». Наладжваў літ. 
вечары, чытанні і абмеркаванні твораў 
сваіх членаў, выдаў зб. вершаў Бунтара, 
Залётнага і Нікіфарава «Самае роднае» 
(1927). Шырокай дзейнасці не разгар- 
нуў, яго члены ўліліся ў рус. секцыю 
БелАПП. К.Р.Хромчанка.

Да арт. Мінскі паліграфічны камбінат. Пера- 
плётны цэх.

РЕ
ПО
ЗИ
ТО
РИ
Й БГ

УК
И




